
Bu gün, bu tədbirə gəldiyiniz üçün sizə təşəkkür edirəm.  Mənim QHT təmsilçilərini buraya 
çağırmaqda məqsədim,bu yaxınlarda çıxmış Azərbaycanda 2011-ci ildə İnsan Hüquqları üzrə 
Hesabatını müzakirə etmək, bu çətin işə göstərdikləri sadiqliyə görə təmsilçilərə təşəkkür etmək 
və Azərbaycanda insan hüquqları üzrə hazırkı vəziyyət barədə onların fikirlərini dinləməkdir.    
 
Bildiyiniz kimi, 2011-ci il hesabatındakı məsələlərdən üçünə xüsusi diqqət yetirilmişdir.  
Birincisi, mülkiyyət hüquqlarının pozulması, o cümlədən, çox vaxt tanınmış ərazilərdəki suallar 
doğuran, çoxsaylı mülkiyyətdən məcburi çıxarılma halları və evlərin sökülməsi ilə bağlı ciddi 
narahatlıqlar olmuşdur. Əmlak sahibləri qeyri-müvafiq kompensasiya və münasib evlə təmin 
oluna bilməmələrindən şikayət etmişdilər. İkincisi,  məhkəmə sistemi çoxsaylı problemlərdən 
əziyyət çəkməkdə davam etmidşir. Şikayətlər icraedici hakimiyətin məhkəmə hakimiyyətinə 
həddən artıq təsiri, siyasi motivasiyalı həbslər və müstəqil vəkillərə qarşı görülən cəza 
tədbirlərindən ibarət olmuşdur. 2011-ci ildə narahatlıq doğuran üçüncü sahə sərbəst toplaşmaq və 
ifadə azadlıqlarının məhdudlaşdırılması olmuşdur. Nümayiş keçirmək üçün edilən müraciətlər 
çox vaxt rədd edilmiş və icazəsiz nümayişlər polisin güc təbiqi ilə dağıdılmışdır. Daha çox 
diiqqət çəkən məqam 2011-ci ilin yazında güc təbiqi ilə dağıdılmış nümayiş, eləcə də numayiş 
iştirakçıları və təşkilatçıların 1 ildən 3 ilədək azadlıqdan məhrum etmə cəzası almaları olmuşdur.  
 
Bu məhbusların əksəriyyətinin azadlığa buraxılması, o cümlədən bu ilin iyun ayında doqquz 
nəfərin əfv olunması hamımıza nikbin olmağa əsas verir. Mən həbsdə qalanlar, o cümlədən 
Vidadi İsgəndərov və Şahin Həsənli üçün ədalətli və şəffaf məhkəmə prosesinə olan 
çağırışlarımızı bir daha təkrar etmək istəyirəm.    
  
Ötən ilin dekabr ayında Prezident İlham Əliyev Azərbaycanda insan hüquqlarını qorunmasını 
təkmilləşdirmək üçün Milli Fəaliyyət Planını imzalamışdır. Biz bu fəaliyyət planının niyyətini 
alqışlayır və onun effektiv icrasına çağırırıq. İnanmaq çətindir ki, 2012-ci ilin yarısı artıq arxada 
qalmışdır.  Bu ilin bu vaxta kimi ötən müddətinə nəzər saldıqda, görmək olar ki, müəyyən 
irəliləyiş baş vermişdir, ancaq görüləsi işlər daha çoxdur. 
 
Məsələn, bu yazın əvvəli Bakı hakimiyyəti müxalifətin təşkil etdiyi bir neçə etiraz aksiyasına 
icazə verdi. Bu yaxşı başlanğıcdır və ümid edirəm ilboyu inkişaf edəcək. Biz həmçinin Prezident 
Administrasiyası və vətəndaş cəmiyyəti nümayəndələrinin bu yaxınlarda baş vermiş görüşünü 
alqışlayırıq. Bu görüşdə bugünkü qonaqlarımın çoxu iştirak etmişdi. Ümid edirik ki bu davamlı 
və konstruktiv dialoqun yalnız başlanğıcıdır.  
 
Lakin narahatçılıq doğuran məqamlar hələ də var. Bu il Qubada mart ayında baş vermiş 
etirazlarda iştirak etmiş şəxslərin, Səbirabad fəalları Oqtay Gülalıyev və İlham Əmiraslanıvun, 
talış fəal Hilal Məmmədovun həbsləri və foto-bloger Mehman Hüseynova qarşı ittihamlar da 
daxil olmaqla, siyasi fəalların həbsləri baş vermişdir. Biz bu prosesləri yaxından izləməyə davam 



edirik. Bütün bu hallarda Azərbaycanın konstitusional və beynəlxalq öhdəlikləri çərçivəsində 
ədalətli və şəffaf məhkəmə prosesinin vacibliyini vurğulayırıq. 
 
Sonda mənim hökumətimin journalist İdrak Abbasovun döyülməsi, journalist Xədicə 
İsmayılovanın ictimaiyyətdə utandırmaq cəhdləri və journalist Rafiq Tağının qətlinin istintaqı da 
daxil olmaqla mətbuat azadlığı sahəsində bir neçə narahat edici insidentlərin araşdırılmasında 
irəliləyişin əldə olunması çağırışlarını təkrarlamaq istəyirəm.  
 
Qonaqlarımın işini və bizim diqqətimizi bu mürəkkəb məsələlərdə cəmləşdirmək cəhdlərini  
alqışlayıram. Bu gün onlarla müzakirələrimizi səbirsizliklə gözləyirik. Təşəkkür edirəm.  


